
CYNGOR CYMUNED BUAN 

Cofnodion Cyfarfod o’r Cyngor, a’i gynhaliwyd Nos Iau, 

14eg o Fai 2026 

Yng Nghlwb Chwaraeon Pwllheli, Efailnewydd am 7.30 yh 

 

Presennol: 

Cynghorwyr 

Hughie Williams, Nia Jones, Phil Roberts, Einir Lewis, Catherine Hughes, Tesni 
Jones, Wynne Davies, a Nia Jane Owen-Midwood (Clerc) 

  
Ymddiheuriadau 

Cynghorydd Anwen Davies (Sirol), Dafydd Llewelyn Williams, Rhys Jones, Anne 
Jones, Gareth Roberts 

 

Diolchodd y Cadeirydd am ei gardyn penblwydd arbennig 

 

Cadarnhau Cofnodion 

Bu i Catherine Hughes a Wynne Davies gadarnhau bod cofnodion 16eg o Ebrill, 
2026 yn gofnod cywir. 

 

Materion yn codi 

Nid oedd materion o’r newydd yn codi. 

 

Gohebiaeth 

Archwiliad Mewnol Cyngor Gwynedd 

Nodwyd bod Bleddyn Rhys, Archwilio Mewnol Cyngor Gwynedd wedi cwblhau’r 
archwiliad ar ddogfennau’r Cyngor Cymuned, ac wedi ei basio. Cytunwyd y byddai’r 
Clerc yn cylchredeg yr adroddiad i bawb. 

 

Cyfarfod John Hywyn Williams, Swyddog Bioamrywiaeth 

Trafodwyd y cyfarfod a gafwyd ar safle efo JHW, a rhannwyd cynnwys ei ebost i 
bawb gael ei weld yn ystod y cyfarfod. Bydd y gwaith yma yn dechrau ddiwedd Medi 
2026. 

 



Cyfarfod safle ym Moduan i drafod arwyddio gor-yrru 

Trafodwyd y cyfarfod safle ym Moduan i drafod arwyddio gor-yrru gyda Andrew 
Gregson, ac aelodau’r Cyngor. Bu i ni drafod cynnwys ei ebost yn ystod y cyfarfod a 
cytunwyd i’r Clerc gysylltu yn ôl ag ef i grybwyll ein bod yn hapus hefo’r hyn oedd yn 
ei gynnig sef : 

• Pwynt 1 – Marciau ffordd “ARAF/SLOW” wedi ei osod wrth deithio am y 
gyffordd o gyfeiriad Morfa Nefyn. 
 

• Pwynt 2 – Arwydd “Cyffordd Ymlaen” gyda chefndir melyn ac is blât “Arafwch 
nawr”.  Marciau ffordd “ARAF/SLOW” i gyfnerthu’r neges am y gyffordd gyda’r 
ddwy ddarpariaeth wedi ei leoli wrth deithio am Foduan. 
 

• Pwynt 3 – Hapus iddo drefnu gyda’r cyflenwr y math yma o welliant i’r marciau 

ffordd. 
 

• Pwynt 4 – Roedd pawb yn awyddus i osod “Vehicle Activated Sign” wrth 

deithio am y gyffordd. A gofynnwyd y cwestwin - Pwy fyddai’n ei ariannu? Ac o 
ble fyddem yn gallu archebu’r arwydd ? Gofynnwyd i’r Clerc gysylltu â AG. 
 

Clerc i rannu ebost AG efo pawb. 

Gofynnwyd hefyd i’r Clerc gysylltu gyda Pat – Clerc Cyngor Tref Nefyn er mwyn ei 
holi am yr arwydd gyrru sydd wedi ei osod ar bolyn wrth Holborn yn Nefyn.  

 

Ni wnaeth unrhyw Gynghorydd ddatgan diddordeb yn unrhyw Gais Cynllunio. 

Cais Cynllunio 

C24/0704/33/LL – Cais ôl-weithredol yn ymwneud a chodi adeilad i gadw 
hofrennydd, creu helipad, ac estyniadau i’r tŷ – Ynys, Edern, Pwllheli, Gwynedd. 
LL53 8UA. Nodwyd bod yr achos yn wedi mynd i Apél. Trafodwyd bod yr estyniad ar 
y ty wedi ei basio a nad oedd gwrthwynebiad. 

Trafodwyd wedyn y Shed/Cwt Helicopter, mae’r achos yma wedi cael ei wrthod, 
oherwydd materion bioamrywiaeth.  Gofynnwyd i’r Clerc gysylltu gyda Glyn, y 
Swyddog Cynllunio i ofyn am ddiweddariad, a chael gwybod be fydd y camau nesaf. 

 

Materion Ariannol 

NODWYD BOD Y CLERC WEDI YMWELD AR BANC ER MWYN CYFLWYNO’R 
MANDATE NEWYDD. GALL ANNE JONES Y CYNGHORYDD NEWYDD 
ARWYDDO SIECIAU RWAN. 

 

Bu i’r Cynghorwyr dderbyn y datganiadau Banc – 04/04/26-03/05/26. 

 



Cysoniad banc o ddyddiad : 

04/04/2026 – 03/05/2026 - £8,843.62c  

Cafodd 6 siec eu harwyddo yn ystod y mis gan y Cynghorydd Catherin Hughes a’r 

Cynghorydd Tesni Jones. Roedd cyfanswm y sieciau yn £562.98c. 

 

Siec Rhif 200956 Hurio Ystafell yn Clwb Chwaraeon Pwllheli, 
Efailnewydd 
 

£20.00c 
 

Siec Rhif 200957 Costau Teithio’r Clerc 
 

£4.68c 

Siec Rhif 200958 Bacstal PAC (cyflogau) 
 

£156.06 

Siec Rhif 200959 
 

Cyllid a Thollau £56.40c 

Siec Rhif 200960 
 

Cyflog y Clerc (Mis 2) £225.84c 

Siec Rhif 200961 
 

Rhug Estate – Ad-daliad am dalu rhodd ddwy 
waith 
 

£100.00 

 

Unrhyw fater arall 

Cwynion 

Nodwyd cwyn gan EL bod cerrig yn cael eu colli ar y ffordd ger Chwarel Nanhoron, 
wrth fynd i fyny i gyfeiriad Coed Anna. Nodwyd bod hyn yn digwydd oherwydd bod 
gor-lwytho cerrig yn y loriau.  Nodwyd bod bron i rhiwyn oedd yn beicio yn ddiweddar 
gael codwm oherwydd y cerrig. Nodwyd bod angen trefnu i llnau’r lôn.  Gofynnwyd i’r 
Clerc gysylltu â chlerc Botwnnog sef Gwenda Roberts er mwyn dod ar mater i’w 
sylw.  Rhif ffôn Gwenda - 01758730357. 

 

Trafodwyd y problemau parcio sydd yn Ysbyty Bryn Beryl heno, ble nodwyd un 
cynghorydd bod hi’n broblem parcio yno. Yn dilyn y cyfarfod diwethaf bu i’r Clerc 
sgwrsio â MP ac mi wnaeth addo i yrru ei ebost ymlaen i’r Swyddog Stadau. 
Gofynwyd i’r Clerc gysylltu gyda Mike Parry er mwyn holi os oes diweddariad efo’r 
gwyn parcio ym Mryn Beryl. 

 

Trafodwyd y Garafan Statig sydd wedi ei lleoli ar safle trwy’r giât sy’n arwain i 
Treuan. Gofynnwyd i’r Clerc gysylltu yn ôl a Anerurin Môn Parry er mwyn cael 
diweddariad. 

 

Cwynion Priffyrdd 

Gofynnwyd i’r Clerc gysylltu â Gareth Roberts er mwyn nodi bod yr eiddo Bodwyn 
ym Moduan, sydd wedi ei leoli ar y dde, wrth y “Junction” wrth ymyl yr hen ysgol, 



wedi plannu coed ar y llecyn tir (grass verge) sydd ar ochr y lôn wrth ei eiddo.  A 
fyddai modd cadarnhau bod hyn yn iawn i’w wneud ? 

 

Gofynnywd i’r Clerc gysylltu â Gareth Roberts er mwyn ei holi am y gwaith sydd yn 
mynd i gychwyn yn Bont Sarn Glorian.  Mae arwyddion “Gwyneb dros-dro” yno, a 
hoffai’r Cynghorwyr wybod pryd mae’r gwaith yma yn cael ei wneud. 

 

Nodwyd bod angen barbio clawdd o Fron Oleu, Boduan i lawr i’r hen Bost. Hefyd 
mae angen barbio’r glaswellt sydd wrth gyffordd Cŵr y Coed/Rectory ym Moduan. 
Nodwyd bod y gwellt wedi tyfu’n fawr i allu gweld i ddod allan i’r ffordd fawr. 

 

Nodwyd y pryder o dractors a tancars slyri yn gor-yrru allan o reolaeth ar hyd 
ffyrdd yr ardal.  Nodwyd nad oes synnwyr yn y cyflymdra’, a hefyd eu bod yn 
defnyddio eu ffonau symudol wrth ddreifio.   

 


